
STELIS E LUSIGNIS
Noa

Roc. Tu stâs frontant 
cuistions une vore 
griviis in famee. No 
stâ a imponi masse il 
to volê.

Taur. Tal lavôr tu 
rivis a meti in 
pratiche lis tôs 
cognossincis e i 
coleghis ti disin 
graciis.

Zimui. Sta plui 
dongje di fradis e 
amîs parcè che a 
podaressin dâti il 
consei just.

Gjambar. Viôt di vê 
plui cure dal to cuarp. 
Tal lavôr sclarissiti 
cui coleghis suntune 
cuistion che e je 
restade ingropade.

Leon. La int par 
denant ti riduce e par 
daûr e fevele mâl di 
te, no stâ a cjapâte 
e mostre di jessi plui 
fuart di ducj.
Vergjine. No stâ a cirî 
lusignis e reste cui pîts 
par tiere, come che tu 
âs za fat timp indaûr.

Bec di mont. In amôr 
tu stâs une vore ben 
cun chei che tu âs 
dongje. Chest ti fâs 
vivi in ligrie.

Agarûl. Il cjâf al svole 
indaûr tal timp, tu ti 
impensis di personis 
che no tu viodis di 
un pieç: e je ore di 
clamâlis.

Pes. Tu sês 
sflandorôs, plui tal 
lavôr che tal amôr, 
ma in curt dut al 
cambiarà.

Belance. Tu 
preferissis no fevelâ 
dai tiei problemis 
cun chei altris, no je 
la strade plui facile.

Sgarpion. Tal 
lavôr tu stâs 
frontant cuistions 
imberdeadis, ma tal 
amôr e je dute une 
altre musiche.

Sagjitari. Lis 
stelis no ti judin e 
dentri di te ti fasin 
ingrumâ une vore di 
pinsîrs bruts.

MAMAN

Pr o g j e t  p r o m ov û t  d i  ‘ L a  Vô s  d a i  Fu r l a n s ’  e  ‘ARLeF’

Ce puce spuçolente! Di dulà rivie?
Riçut e i siei amîs si tegnin il nâs e a cirin il colpevul.

Cumò fâs tu!

Trops riçs viodistu chi sot? Conte e dopo scrîf chi in bande: 
trops vano a çampe e trops a drete?

Cjalìn insiemi la pontade di Spiçut il Riçut
“Di dulà rivie chê puce?” su

Parcè il riç saial contâ ben lis barzaletis?
Parcè che al à un umorisim che al beche!

Ridia plenepanze!

… cuant che al à pôre, un riç al devente une balute plene di aseis? I aseis a son pêi une vore dûrs e spiçs. 
Lu judin a tignî lontans i 

predadôrs, come bolps 
e grancj uciei. Cheste 

besteute, di grande, 
e pues vê fin 7000 
aseis! A son come 
une armadure 
speciâl par platâ 
il cjâf, la panze 
e lis talputis, che 
a son une vore 
delicadis. Passât 

il pericul, il riç si 
vierç planc a planc, 

al nase l’aiar cul so 
nasut ninin e al partìs 

par cirî alc di mangjâ!

Lu saveviso 

che…?

24 DI LUI DAL 2026 11

Pagjine curade
dal Sportel Regjonâl

pe Lenghe Furlane de

Vuelistu tornâ
a viodi lis pontadis
di Maman!?

ANCJE
'ON DEMAND'
SU

Vinars aes 18.30
e domenie aes 7.00
e aes 13.00

O cjale lis
replichis su

Il cartonde setemane

Pontut par pontut… e piture!

ÇAMPE DRETE


